
Hasić za "Avaz" otkrio detalje sukoba u Sarajevu: "Puškić mi je dugovao 400 KM,
vratio se s pištoljem gdje sjede djeca"

 04 Aug, 2026 - 23:33 / Uredio: AlmaK. / Comments

PUCNJAVA STARI GRAD SARAJEVO DAVUD PUŠKIĆ SULEJMAN PUŠKIĆ NEDIM HASIĆ BAŠČARŠIJA MUP KS

Slučaj pucnjave koji se dogodio na Baščaršiji u Sarajevu 29. jula 2026. godine, oko 19 sati, uznemirio je
građane, ali srećom niko nije povrijeđen. Davud Puškić je, prema ranijim informacijama, pucao na
ugostiteljski objekat, pri čemu je pričinjena materijalna šteta, nakon čega mu je određen pritvor.

Nedim Hasić izjavio je da je motiv sukoba bio dug koji je, kako tvrdi, Puškić imao prema njemu.

– Posvađali smo se zbog novca. Prije toga smo zajedno sjedili u kafiću oko dva sata. Otišao je navodno po
novac, ali se vratio s pištoljem i zajedno s bratom. Rekao mi je da neće vratiti dug, a potom je promijenio
ponašanje. U lokalu je bilo mnogo ljudi i djece – rekao je Hasić.

Prema njegovim riječima, Puškić tokom rasprave nije uperio pištolj u njega, već ga je držao za pojasom.

– Rekao sam mu da vrati novac kada bude mogao i završili smo razgovor. Kasnije mi je slao poruke na
Instagramu, a dogovorili smo i sastanak u Faletićima. Njegov brat mi je u glasovnim porukama prijetio da
će pucati na mene. Nakon toga Davud je došao i pucao po izlogu i kafiću – tvrdi Hasić.

Istakao je da je riječ o dugu od 400 KM, naglašavajući da se nije radilo o drogi.

– Sve imam sačuvano. Zbog moje prošlosti mnogi ne vjeruju onome što govorim, ali tvrdim da je znao šta
radi i gdje puca, iako su u blizini sjedila djeca – kazao je.

Govoreći o incidentu koji se naredne noći dogodio na Latinskoj ćupriji, kada je pretučen Davudov brat
Sulejman Puškić, Hasić je rekao da nije bio prisutan, ali da zna da je došlo do fizičkog obračuna.

Tvrdi i da mu je Sulejman Puškić ranije slao prijetnje glasovnim porukama te da je motiv cijelog sukoba
bio isključivo novčani dug.

– Priča da je razlog droga nije tačna. Motiv je dug od 400 KM. Ako policija pregleda njegov telefon,
pronaći će poruke koje to potvrđuju – izjavio je Hasić.

Na kraju je naveo da je ranije bio prijatelj s braćom Puškić te da smatra kako je cijeli slučaj posljedica
međusobnog sukoba koji je eskalirao

